
QORTI KRIMINALI
Onor. Imhallef Dr. Consuelo-Pilar Scerri Herrera LL.D.  Ph.D.


ATT TA' AKKUZA Numru: 9/2008


IR-REPUBBLIKA TA’ MALTA

VS

ANTHONY BUGEJA
PIERO DI BARTOLO




Illum, 17 ta’ Gunju, 2023

Il-Qorti;

Rat l-att tal-akkuza numru 9/2008;

Rat l-att tal-akkuza numru 9 tas-sena 2008 migjuba fil-konfront tal-akkuzati, Anthony Bugeja, detentur tal-karta tal-identita’ Maltija bin-numru 479367(M)     u Piero di Bartolo, detentur tal-karta tal-identita’ bin-numru 19028(A) fejn l-Avukat Generali fl-Ewwel Kap ippremetta:


L-EWWEL KAP

Illi fl-ghaxra (10) ta’ Ottubru, tal-elfejn u hamsa (2005) f’xi hin filghodu, Anthony Bugeja cempel lil Albert Brian Rosso biex jmur hdejn d-dar tieghu Marsaxlokk, fejn kien hemm ukoll Piero Di Bartolo, biex jiddiskutu xi problemi li kellhom dwar in-negozju li kellhom dwar l-iskuna tas-sajd Desiree li kienet propjeta’ ta’ Rosso u Bugeja u li fuqha kien jahdem Di Bartolo. Illi d-diskussjoni marret hazin u f’mument minnhom Anthony Bugeja u Piero Di Bartolo iddecidew li jsolvu l-problema billi joqtlu lil Albert Brian Rosso. Illi Anthony Bugeja mar gab arma tan-nar u spara diversi tiri lejn Rosso bil-hsieb li joqtlu jew li jqieghedlu hajtu f’periklu car, u dana fil-presenza u bi ftehim ma’ Piero Di Bartolo. Illi fil-fatt, konsegwenza ta’ dan l-agir Albert Brian Rosso miet.

Illi b’ghemilu l-imsemmi Anthony Bugeja sar hati t’omicidju volontraju u cioe’ talli dolozament bil-hsieb li joqtol persuna jew li jqieghed il-hajja taghha f’perikolu car ikkagunalha l-mewt u l-imsemmi Piero di Bartolo sar hati ta’ komplicita’ fl-istess omicidju volontarju u cioe’ talli xjentement ghen jew assista lill-awtur fl-atti li bihom id-delitt gie ppreparat jew ikkunsmat, jew xewwex lill-awtur inkella sahhah il-volonta’ tieghu sabiex jaghmel id-delitt, jew wieghed li wara l-fatt jassistih, jieqaf mieghu jew jikkompensah.

Ghaldaqstant l-Avukat Generali fl-isem fuq imsemmi jakkuza lill-imsemmi Anthony Bugeja hati ta’ omicidju volontraju u cioe’ talli dolozament bil-hsieb li joqtol persuna jew li jqieghed il-hajja taghha f’perikolu car ikkagunalha l-mewt u l-imsemmi Piero di Bartolo sar hati ta’ komplicita’ fl-istess omicidju volontarju u cioe’ talli xjentement ghen jew assista lill-awtur fl-atti li bihom id-delitt gie ppreparat jew ikkunsmat, jew xewwex lill-awtur inkella sahhah il-volonta’ tieghu sabiex jaghmel id-delitt, jew wieghed li wara l-fatt jassistih, jieqaf mieghu jew jikkompensah;  jitlob illi jinghamel skond il-ligi kontra l-imsemmija akkuzati u illi huma jigu kkundannati ghall-piena ta’ prigunerija ghall-ghomorhom skond dak li hemm u jintqal fl-Artikolu 42(d) u (e), 43, 211(l)(2), u 533 tal -Kodici Kriminali jew ghal kull piena ohra li tista’ skond il-ligi tinghata ghall-htija tal-imsemmija akkuzati.




IT-TIENI KAP

Fit-Tieni Lok jghid:

Illi fiz-zmien u taht ic-cirkustanzi indikati fl-Ewwel Kap tal-Att tal Akkuza u cioe` fl-10 ta’ Ottubru 2005, Marsaxlokk filghodu, Anthony Bugeja fil-presenza u bi ftehim ma’ Piero Di Bartolo spara arma tan-nar illegalment u qatel lil Albert Brian Rosso.

Illi b’ghemilu l-imsemmi Anthony Bugeja sar hati talli fil-hin li ghamel id-delitt kontra l-persuna kellu fuq il-persuna tieghu xi arma tan-nar u arma regolari u dan ghal ebda ghan legittimu u b’ ghemilu l-imsemmi Piero Di Bartolo sar hati ta’ komplicita’ f’dan ir-reat billi b’xi mod li jkun  xjentement ghen jew assista lill-awtur fl-atti li bihom id-delitt gie ppreparat jew ikkunsmat, jew xewwex lill-awtur inkella sahhah il-volonta’ tieghu sabiex jaghmel id-delitt, jew wieghed li wara l-fatt jassistih, jieqaf mieghu jew jikkompensah.

Ghaldaqstant l-Avukat Generali fl-isem fuq imsemmi jakkuza lill- imsemmi Anthony Bugeja, hati talli fil-hin li ghamel id-delitt kontra l-persuna kellu fuq il-persuna tieghu xi arma tan-nar u arma regolari u dan ghal ebda ghan legittimu u b’ ghemilu l-imsemmi Piero Di Bartolo sar hati ta’ komplicita’ f’dan ir-reat billi b’xi mod li jkun  xjentement ghen jew assista lill-awtur fl-atti li bihom id-delitt gie ppreparat jew ikkunsmat, jew xewwex lill-awtur inkella sahhah il-volonta’ tieghu sabiex jaghmel id-delitt, jew wieghed li wara l-fatt jassistih, jieqaf mieghu jew jikkompensah;  jitlob illi jinghamel skond il-ligi kontra l-imsemmija akkuzati u illi huma jigu kkundannati ghall-piena ta’ prigunerija ghal zmien ta’ mhux izjed minn sentejn skond dak li hemm u jintqal fl-Artikoli 26(a), 19 u 27 tal-Ordinanza dwar l-Armi (Kap. 66) u fl-Artikolu 42(d) u (e), 43 u 533 tal-Kodici Kriminali jew ghall-kull piena ohra li tista’ skond il-ligi tinghata ghall-htija tal-imsemmija akkuzati.



It-Tielet Kap
Fit- Tielet lok jghid:

Illi fl-10 (ghaxra) ta’ Ottubru, tal-elfejn u hamsa (2005) f’xi hin filghodu, Anthony Bugeja cempel lil Albert Brian Rosso biex jmur hdejn d-dar tieghu Marsaxlokk, fejn kien hemm ukoll Piero Di Bartolo, biex jiddiskutu xi problemi li kellhom dwar in-negozju li kellhom dwar l-iskuna tas-sajd Desiree li kienet proprjeta` ta’ Rosso u Bugeja u li fuqha kien jahdem Di Bartolo. Illi d-diskussjoni marret hazin u f’mument minnhom Anthony Bugeja u Piero Di Bartolo iddecidew li jsolvu l-problema billi joqtlu lil Albert Brian Rosso. Illi Anthony Bugeja mar gab arma tan-nar u spara diversi tiri lejn Rosso bil-hsieb li joqtlu jew li jqieghedlu hajtu f’periklu car, u dana fil-presenza u bi ftehim ma’ Piero Di Bartolo. Illi fil-fatt, konsegwenza ta’ dan l-agir Albert Brian Rosso miet. Illi malli miet, huma dahhlu l-katavru go xkora u haduh hdejn luzzu li fuqhu ghabbew xi knatan li rabtu mal-katavru u hargu il-barra fuq il-bahar hdejn il-Freeport Marsaxlokk, fejn irmew il-gisem mejjet ta’ Albert Brian Rosso u dan bl-intenzjoni li jahbu id-delitt ta’ omicidju.

Illi b’ ghemilhom huma saru hatja talli xjentement hbew l-katavru ta’ presuna li mietet b’delitt.

Ghaldaqstant l-Avukat Generali fl-isem fuq imsemmi jakkuza lill-imsemmija Anthony Bugeja u Piero Di Bartolo hatja talli xjentement hbew l-katavru ta’ persuna li mietet b’delitt;  jitlob illi jinghamel skond il-ligi kontra l-imsemmija akkuzati u illi huma jigu kkundannati ghall-piena ta’ prigunerija ghal zmien minn erba’ xhur sa sitt xhur skond dak li hemm u jintqal fl-Artikoli 239 u 533 tal -Kodici Kriminali jew ghal kull piena ohra li tista’ skond il-ligi tinghata ghall-htija tal-imsemmija akkuzati.

Rat il-verdett tal-gurija tal-lum stess fejn fil-konfront tal-akkuzat Anthony Bugeja, fil-konfront tal-ewwel kap il-gurati sabu b’seba’ voti favur u b’zewg voti kontra sabu lil Anthony Bugeja mhux hati skond l-ewwel kap tal-att tal-akkuza. Fir-rigward tat-tieni kap tal-akkuza l-gurati bi tmien voti favur u vot wiehed kontra sabu lil Anthony Bugeja mhux hati skond it-tieni kap ta’ l-Att t’ Akkuza. Fil-konfront tal-ahhar Kap tal-Att t’ Akkuza u cioe’ dwar it-tielet Kap, il-gurati bi tmien voti favur u b’vot kontra sabu lil Anthony Bugeja mhux hati skond it-tielet kap tal-att t’akkuza.

Fil-konfront ta’ Piero di Bartolo fil-konfront tal-ewwel kap il-gurati sabu b’seba’ voti favur u b’zewg voti kontra sabu lil Piero di Bartolo mhux hati skond l-ewwel Kap tal-att tal-akkuza. Fir-rigward tat-tieni kap tal-akkuza l-gurati bi tmien voti favur u vot wiehed kontra sabu lil Piero di Bartolo mhux hati skond it-tieni Kap ta’ l-Att t’ Akkuza. Fil-konfront tal-ahhar Kap tal-Att t’ Akkuza u cioe’ dwar it-tielet Kap, il-gurati bi tmien voti favur u b’vot kontra sabu lil Piero di Bartolo mhux hati skond it-tielet kap tal-att t’akkuza.

Tiddikjara ghalhekk lil Anthony Bugeja u Piero di Bartolo mhux hatja tat-tlett Kapi tal-Att t’Akkuza kif moghtija mill-Avukat Generali u tilliberahom minn kull htija u piena.


Consuelo Scerri Herrera
Imhallef

